
SIUMUT INATSISARTUNI ILAASORTAATITAT / LANDSTINGSGRUPPEN

Inatsisartut  suleriaasianni  §  36  imm.  1  naapertorlugu  Naalakkersuisunut  apeqqut  imaattoq 

matumuuna saqqummiuppara:

 

Naalakkersuisunut apeqqut: 

1. Naalakkersuisut qinnuigaakka nassuiaatigeqqullugu qaqugu peqqinnissaqarfimmut 

timmisartuussisarnerit  neqeroorutaanissaannut  neqerooruteqartitsinermi 

najoqqutassiat saqqummiunneqassanersut?

2. piumasaqaatit  aalajangiinissamullu  tunngaviit  suut  atorneqassappat 

neqerooruteqarsinnaasut  napparsimasunik  angallakkasuagassanillu 

timmisartuussisarneq eqqarsaatigalugu?

3. Naalakkersuisut  nalunngisaqarnerlutik  Air  Greenlandip  saniatigut  allanik 

timmisartuussisartunik  soqutiginnittoqarnersoq  napparsimaveqarfinnik 

timmisartuusserusuttunik?, taamaattoqarpalli:

a. Ingerlatsiviit sorliisinnaappat?

b. Nunatsinni angerlarsimaffeqartuuppat?

(Inatsisartuni Ilaasortaq Kim Kielsen, Siumut)

Tunngavilersuut:

Naluneqanngitsutut  napparsimaveqarfiit  silaannatigut  kiffartuunneqarnissaannik 

isumaqatigiissutit  ukiuni killilinni isumaqatigiissutigineqartarput,  maannakkullu isumaqatigiissut 

atuuttoq  naajartulermat,  silaannakkut  napparsimasunik  angallakkasuagassanillu 

timmisartuussisarneq  isumaqatigiissuteqarnissamik  nutaamik  suliarinnittussarsiuussinissaq 

ingerlanneqartussaavoq,  isumaqatigiissut  nutaaq  2011-imi  aallartittussaq 

isumaqatigiissutiginiarniarlugu.

Kalaallit  Nunatsinni  piffissami  atuuttumi,  aningaasatigut  inuiaqatigiinnut  siammartigassanik 

naammatiinnartunnguanik  peqarpugut.  Taamaattumik  sipaarniuteqarluni  iliuutsit 

takussaajartuinnarput,  naatsorsoreersinnaavarpulli,  neqerooruteqartitsineq  aningaasartuutinik 

appartitsinissamik  siunertaqarluni  iluatsitsiviullunilu  ingerlanneqassappat,  taava  siusinaartumik 

neqerooruteqartitsinissamut najoqqutassat nassiussorneqarnissaat pingaaruteqarpoq. 

Nalunanngereerpoq  sipaaruteqartoqarsinnaasoq  Air  Greenland-ip  saniatigut 

timmisartortitseqatigiit  allat  Namminersorlutik  Oqartussallu  akornanni 

neqerooruteqarsinnaanissaminnut  periarfissinneqarpata  napparsimasunik 

angallakkasuarneqarnissamilllu  pisariaqartitsisut  timmisartuunneqartarnissaat  pillugu. 

Kingullertigullumi aamma tusarparput timmisartuussinermik suliffeqarfik sulialik nutaaq Kalaallit 

Nunatsinni takkussimasoq.

